
იაკობ გოგებაშვილის ,,როგორ დაარსდა თბილისი“ 

სსიპ ქალაქ თბილისის  81 საჯარო სკოლა 

მასწავლებელი : თეა ნარინდოშვილი 
კლასი მე-3 
გაკვეთილის თემა 
ი.  გოგებაშვილის „როგორ დაარსდა თბილისი“ 
მიზნები: 

გაკვეთილის მიზანია, მოსწავლე გაეცნოს თბილისის დაარსების ისტორიას; 
განივითაროს გაწაფული კითხვის ტექნიკა; შეძლოს, დასმულ კითხვებზე ტექსტში 
მოძებნოს პასუხები; შეადაროს სხვადასხვა ტექსტში მოთხრობილი ამბები.  

მედიაწიგნიერების მიზნები: 
 კრიტიკული ანალიზი, მედიის მიერ რეპრეზენტაციის შეფასება. 
 სხვადასხვა მედიის მიერ გამოქვეყნებული ინფორმაციის სანდოობის ანალიზი  

და შეფასება. 

შესაბამისობა  ე.ს.გ. შედეგებთან 
 

  
ქართ. III. 2. მოსწავლეს შეუძლია ლიტერატურული ტექსტების მოსმენა, გაგება და 
მათი შინაარსის გადმოცემა. 
  
ქართ. III. 4. მოსწავლე ფლობს კითხვის ტექნიკას.  
 
ქართ. III. 5. მოსწავლეს შეუძლია  სხვადასხვა სახის საინფორმაციო ხასიათის 
ილუსტრირებულ  ტექსტებში ინფორმაციის მოძიება და გაგება (მაგ., საინფორმაციო 
ტექსტისა საბავშვო ენციკლოპედიიდან,  მარტივი ენით დაწერილი 
მრავალსაფეხურიანი ინსტრუქციების, განცხადებისა და სხვ.).  
 
ქართ. III. 6. მოსწავლეს შეუძლია მცირე ზომის სხვადასხვა სახისა და ჟანრის 
თხრობითი ტექსტების (ზღაპრის, ნოველის, მოთხრობის, იგავ-არაკის, წერილის, 
ნამდვილი ამბის...)  დამოუკიდებლად წაკითხვა და გაგება-გააზრება. 
 
ქართ. III. 7. მოსწავლეს შეუძლია ლიტერატურული ტექსტის მიმართ საკუთარი 
დამოკიდებულების გამოხატვა.  

ქართ. III. 10. მოსწავლეს შეუძლია კითხვის ზოგიერთი სტრატეგიის გამოყენება. 

საჭირო რესურსი : დაფა, ცარცი, სახელმძღვანელო, რვეული, კალამი,  ბუქი. 
 

ლექსიკონი: 

ძლევამოსილი- უძლეველი, გამარჯვებული. 

დაფუძნება-შექმნა, დაარსება. 

ატეხილი-ხშირი.  

გაჩვეული- გაწვრთნილი. 

ციხე -ქალაქი- გალავნით შემოსაზღვრული გალავნის ნაწილი. 

შენიშვნა: 

მასწავლებელმა კითხვისას უნდა განუმარტოს უცხო სიტყვები, რომლებიც 
მოსწავლეებმა არ იციან.  

 გაკვეთილის მსვლელობა: 

აქტივობა-  1 

მასწავლებელი: მოთხრობას, რომელსაც დღეს შევისწავლით, ჰქვია „როგორ დაარსდა 
თბილისი“.  ვიდრე წაგიკითხავდეთ ამ მოთხრობას, დავფიქრდეთ, რა ვიცით 
თბილისის შესახებ? 

ბავშვები გამოთქვამენ  მოსაზრებებს:  

1) თბილისი დააარსა ვახტანგ მეფემ. 
2) მეფე სანადიროდ იმყოფებოდა იმ ადგილებში, სადაც ახლა თბილისია. 
3) მეფემ მიწიდან მოჩუხჩუხე თბილი წყალი შენიშნა. 
4) მეფეს მოეწონა ეს ადგილი და ბრძანა ქალაქის გაშენება. 
5) სახელწოდება  თბილი კი წყლების გამო დაერქვა. 

მასწავლებელი ხმამაღლა უკითხავს ტექსტს მოსწავლეებს. 

აქტივობა-3 დამოუკიდებელი სამუშაოს შეჯამება . დრო- 7წთ 
ვსვამ კითხვებს ტექსტთან დაკავშირებით. 

კითხვა: როგორი იყო ის ადგილი, სადაც ახლა თბილისია? 
სავარაუდო პასუხი: სადაც თბილისია, ის ადგილები ატეხილ ტყეს ეჭირა, რომელშიც 
უამრავი ნადირ-ფრინველი ბუდობდა. 
 
კითხვა: როგორ აღმოჩნდა მეფე იმ ხევში, სადაც  ცხელი წყალი მოჩუხჩუხებდა? 
 სავარაუდო პასუხი:მეფე  იმ ადგილებში სანადიროდ  იმყოფებოდა.  
 
კითხვა: რატომ გადაწყვიტა მეფემ იმ ადგილზე ციხე-ქალაქის გაშენება? 
სავარაუდო პასუხი: მეფეს მოეწონა იმ ადგილის მდებარეობა და მოხერხებულად 
მიიჩნია ციხე-ქალაქის ასაგებად. 
 
კითხვა: რატომ დაარქვეს ახლად აშენებულ ქალაქს თბილისი? 
სავარაუდო  პასუხი: მეფემ ნახა უხვად მოჩუხჩუხე ცხელი წყლები, ამის გამო უწოდა 
თბილისი. 
კითხვა : რომელი ქალაქი იყო ძველად დედაქალაქი? 
 სავარაუდო პასუხი: ძველად დედაქალაქი იყო მცხეთა. 
 
 

 

აქტივობა-4  დრო:  

მასწავლებელი მოსწავლეებს უხსნის, რა განსხვავებაა საინფორმაციო და მხატვრულ 
ტექსტებს შორის, რომელია სანდო და რატომ? 
 

 

 

 
 

მხატვრულ ტექსტში  აღწერილი ამბავი, ძირითადად, მწერლის მიერ არის 
გამოგონილი და მისი ფანატაზიიდან გამომდინარეობს, ხოლო საინფორმაციო 
ტექსტში ასახული ინფორმაცია ზოგჯერ მეცნიერების კვლევებს ეყრდნობა, 
ზოგჯერ კი ავტორი დაუსაბუთებელ ინფორმაციას აწოდებს მკითხველს. 
მეცნიერული ინფორმაცია გამყარებულია კვლევებითა და არგუმენტებით. 

აქტივობა-5   დრო-20 წთ 
მასწავლებელი მოსწავლეებს ურიგებს წინასწარ მომზადებულ მედიაში 
გავრცელებული ტექსტების ადაპტირებულ ვერსიებს. გთავაზობთ საინფორმაციო 
ტექსტების ნიმუშებს: 

 

ტექსტი N1 თბილისის აღმოჩენა1, წყარო ვიკიპედია 

 

აბანოთუბანი — თბილისის უძველესი უბანი 

არქეოლოგიური გათხრებით დასტურდება, რომ თბილისის ტერიტორია 
დასახლებული ყოფილა ჯერ კიდევ ძვ. წ. IV ათასწლეულში. უძველესი წყაროსეული 
მოხსენიება განეკუთვნება IV საუკუნის II ნახევარს, როცა ამ ადგილებში მეფე ვარაზ-
ბაკურის დროს ციხე ააგეს. IV საუკუნის დასასრულს თბილისი სპარსეთის მოხელის 
— პიტიახშის რეზიდენცია გახდა. V საუკუნის შუა წლებიდან კვლავ ქართლის 
მეფეთა ხელში გადავიდა. ვახტან გორგასალმა აღადგინა და გააშენა, ამიტომ იგი 
მიჩნეულია ქალაქის დამაარსებლად. ზოგიერთი ისტორიკოსის მტკიცებით, მეფე 
ვახტანგ გორგასლის სახელს (რომელიც V საუკუნის მეორე ნახევარში მეფობდა) 
სინამდვილეში ქალაქის აღორძინება და აღმშენებლობა უკავშირდება და არა მისი 
დაფუძნება.  

 

                                                             
1 https://ka.wikipedia.org/wiki/თბილისი 

N2  ახალი  აღმოჩენა ,რომელმაც შეიძლება კვლავ შეცვალოს თბილისის დაარსების 
ისტორია2.  წყარო: ინტერნეტ-გამოცემა „ტაბულა“. 

არქეოლოგებმა მეტეხის ხიდთან,  ეკლესიის ტერიტორიაზე  ციხე-გალავნის 
ფრაგმენტებს მიაკვლიეს. ეს  ფრაგმენტები გორგასლის პერიოდს მიეკუთვნება, 
მაგრამ ციხის ქვეშ, დაახლოებით ორი მეტრის სიღრმეში აღმოაჩინეს აუზები, 
რომლებსაც  სპეციალისტები პირველი-მეორე საუკუნით ათარიღებენ. 

კვადრატული ფორმის აუზები უნიკალურია,  აქვს საფეხურები, გოგირდის წლით 
შევსების და დაცლის სისტემა, ხოლო აუზის ფსკერი მოზაიკითაა მოკირწყლული. 

მეტეხის ხიდის მიმდებარე ტერიტორიაზე სხვადასხვა არქეოლოგიური ძეგლია 
აღმოჩენილი, მაგრამ დღევანდელმა  აღმოჩენამ,  სპეციალისტების ვარაუდით, 
შესაძლოა, დედაქალაქის ისტორია შეცვალოს.    

მასწავლებელი მოსწავლეებს სთხოვს, წყვილებში შეადარონ მხატვრულ ტექსტში 
მოცემული ინფორმაცია საინფორმაციო ტექსტებს და შეიმუშაონ დასკვნა.  

მასწავლებელი მოსწავლეებს ურიგებს წინასწარ მომზადებულ სამუშაო ფურცლებს.  

 

კითხვა იაკობ 
გოგებაშვილის 
,,როგორ 
დაარსდა 
თბილისი“ 

ვიკიპედია 
თბილისის 
დაარსების 
შესახებ 

www.tabula.ge 

რა ამბავია 
/ფაქტია 
მოთხრობილი? 

თბილისის 
ტერიტორია 
ეჭირა ატეხილ 
ტყეს , სადაც 
უამრავი 
ნადირ-
ფრინველი 
ბუდობდა. 

არქეოლოგიური 
გათხრებით  
დასტურდება, 
რომ თბილისის 
ტერიტორა 
დასახლებული 
ყოფილა ძვ. 
წ.აღრიცხვის IV 

არქეოლოგებმა აღმოაჩინეს 
ციხე-ქალაქი, რომელიც 
გორგასლის პერიოდს 
მიეკუთვნება, მაგრამ ციხის 
ქვეშ, დაახლოებით ორი 
მეტრის სიღრმეში, 
აღმოაჩინეს აუზები, 
რომლებსაც  სპეციალისტები 

                                                             
2 http://www.tabula.ge/ge/story/55766-axalma-aghmochenam-shesadzloa-shecvalos-tbilisis-daarsebis-
istoria 

ათასწლეულში .  I-II საუკუნით ათარიღებენ. 
რა მოსაზრებას 
გამოთქვამს 
ავტორი? 

ავტორი 
გვიამბობს 
ლეგნდას 
თბილისის 
დაარსების 
შესახებ და 
გამოთქვამს 
მოსაზრებას 
,რომ ვახტანგ 
მეფემ დაარსა 
თბილისი. 

ვიკიპედიაში 
მოძიებული 
ინფორმაციის 
თანახმად 
ვახტანგ მეფემ 
აღადგინა 
თბილისი. იგი 
არ გვევლინება 
თბილისის 
დამფუძნებლად. 

ამ აღმოჩენამ შეიძლება, 
კვლავ შეცვალოს 
დედაქალაქის ისტორია. 

ვინაა ავტორი? 
ვინ არის ტექსტის 
უტყუარობაზე 
პასუხისმგებელი? 

ი.გოგებაშილი ვიკიპედია www.tabula.ge 

რომელი წყაროა 
სანდო და 
რატომ? 

ნაკლებად 
სანდოა, 
რადგან 
ი.გოგებაშვილი 
მოგვითხრობს 
ლეგენდას. 
ამიტომ ამ 
ინფორმაციას 
არ მივიჩნევ 
სანდოდ. 

 მეტად სანდოა, 
ვინაიდან  
ინფორმაცია 
არქელოგებმა 
გათხრების 
შედეგად 
გამოიკვლიეს. 

არ არის სანდო, ვინაიდან 
გამოითქვა ვარაუდი და ჯერ 
არ გამოუკვლევიათ. 

 

 

გაკვეთილის შეჯამება 
მასწავლებელი სთხოვს მოსწავლეებს, შეავსონ ვიცი/გავიგე/მინდა ვიცოდე სქემა. 

ვიცოდი გავიგე მინდა ვიცოდე 
 
თბილისი დააარსა ვახტანგ 
მეფემ. ადრე ეს ადგილები 
ატეხილი ტყით ყოფილა 
დაფარული. 
მეფე  სანადიროდ ყოფილა 
წამოსული და  

თბილისის ტერიტორია ჯერ 
კიდევ დასახლებული ყოფილა 
ძვ.წ IV.ათასწლეულში უძველესი 
წყაროსეული მოხსენიება 
განეკუთვნება IV საუკუნის II 

 
როგორი იყო 
ძველი უბნები, რა 
საქმიანობას 
ეწეოდა ხალხი და 
რა გაირკვევა 
ახალი 

ნადირობისას ცხელ 
წყლებს  მისდგომია. მეფეს 
ეს ადგილები მოეწონა და   
ქალაქის გაშენება  ბრძანა. 
სახელიც თბილი წყლების 
გამო შეურჩიეს. 
 
 

ნახევარს, როცა ამ ადგილებში 
მეფე ვარაზ-ბაკურის დროს ციხე 
ააგეს. IV საუკუნის დასასრულს 
თბილისი სპარსეთის მოხელის — 
პიტიახშის რეზიდენცია 
გახდა.    V საუკუნის შუა 
წლებიდან კვლავ ქართლის 
მეფეთა ხელში გადავიდა. ვახტან 
გორგასალმა აღადგინა და გააშენა, 
ამიტომ იგი მიჩნეულია ქალაქის 
დამაარსებლად. ზოგიერთი 
ისტორიკოსის მტკიცებით მეფე 
ვახტანგ გორგასლის სახელი 
(რომელიც V საუკუნის მეორე 
ნახევარში მეფობდა) 
სინამდვილეში ქალაქის 
აღორძინებასა და აღმშენებლობას 
უკავშირდება და არა მის 
დაფუძნებას.   

აღმოჩენების 
შედეგად. 

 

აქტივობა -6 საშინაო დავალება. დრო-2წთ. 
მოიძიონ ძველი თბილისის ამსახველი ფოტოები google-ში.  

შენიშვნა: საშინაო დავალება სასურველია შეესაბამებოდეს მოსწავლეთა სურვილს, 
რისი ცოდნა სურთ.  

შეფასება 

შეფასებისას მნიშვნელოვანია, მასწავლებელმა ყურადღება მიაქციოს როგორც 
მოსწავლის ტექსტის კითხვისა და გაგების უნარს, ასევე შეაფასოს მედიაწიგნიერების 
კომპეტენცია.  

N კრიტერიუმები დაბალი  საშუალო  მაღალი 
1 მოსწავლემ შეძლო 

წაკითხული ტექსტის 
გააზრება და საკუთარი 
მოსაზრებების გამოთქმა. 

ვერ შეძლო ნაწილობრივ 
გამოთქვა 
მოსაზრება 
ტექსტის 
ირგვლივ. 

უშეცდომოდ 
შეძლო 
ტექსტის 
გააზრება და 
გამოთქვა 
საკუთარი 
მოსაზრებები. 

2 
 

მოსწავლემ შეადარა 
მოთხრობაში მოცემული 
ინფორმაცია 
დოკუმენტურ  მასალას. 

ვერ შეძლო 
შედარება 
 

ნაწილობრივ 
შეძლო 
შედარება. 
 

უშეცდომოდ 
შეძლო 
ინფორმაციის 
შედარება. 

3 მოსწავლემ ანალიზის 
საფუძველზე გააკეთა 
დასკვნა. 
 
 

ვერ შეძლო 
დასკვნის 
გაკეთება. 

ნაწილობრივ 
შეძლო  
შედარებითი 
ანალიზი და 
დასკვნის 
გაკეთებაც 
მოახერხა. 

უშეცდომოდ 
შეძლო 
შედარებითი 
ანალიზი და 
დასკვნაც 
სწორად 
გააკეთა. 

 

 


